
Ветеран асаилĕвĕ 

Хаклă пирĕн ветеран!  

Мĕншĕн пуçна усса ларан?  

Вăрçă хирĕ аса килет-и?  

Е суран канăç памасть-и?  

"Вăрçă вăхăчĕ ума тухсан  

Куçăм куççульпе тулать  

Сывлăш пӳлĕнсе пырать, 

Кăкăрăм хытса ларать.  

Вăрçă пек хăрушă сăмах çук та пуль, 

Мĕн чухлĕ халăх тăкрĕ куççуль.  

Мĕн чухлĕ çыннăн пурнăçĕ татăлчĕ,  

Йывăр асаилӳ чĕрере хăварчĕ.  

Йывăр пулнă пире, парăнман, 

Усал ют-тăшманран хăраман. 

Çапăçнă , кĕрешнĕ, вăя шеллемен,  

Ĕненнĕ, шаннă - эпир çĕнтерессе!" 

Юратнă пирĕн ветеран,  

Пурăн савăк, канăçлă ялан!  

Пысăк парăм пирĕн сан умра,  

Юлăн пирĕн чĕрере ĕмĕр асăмра. 

 

 

 

 

 

 

 

 

Çĕнтерӳ ячĕпе 

Çуллахи хĕвеллĕ ăшă кун тăратчĕ 

Халăх ним шухăшсăр пурăнатчĕ. 

Сасартăк репродуктор хăрушă хыпар 

пĕлтерчĕ: 

Фашистла Германи пирĕн çине тапăнчĕ. 

Тĕнчипе вăл хуçа пулса тăрасшăн, 

Ирĕклĕ халăха чура туса хурасшăн. 

Хăйне пăхăнтарма шутларĕ, 

Анчах усал ĕмĕчĕ пурнăçа кĕмерĕ. 

Тăватă çула Аслă вăрçă пычĕ, 

Нумай çын вилчĕ, аманса сусăрланчĕ. 

Вăрçăна пула халăх тăлăха юлчĕ, 

Çав тери пысăк хурлăх, нуша курчĕ. 

Ирĕклĕ, мирлĕ, савăк пурнăçшăн 

Паттăррăн çапăçнă пирĕн салтаксем, 

Вилĕмрен хăрамасăр, пурнăçа 

шеллемесĕр. 

Сахаллăн таврăннă пире хĕтĕлекенсем. 

Чыс та мухтав сире, ветерансем, 

Пире тăнăç пурнăç парнелекенсем! 

Чечек çыххи хуратпăр асăнса, 

Пуç таятпăр сирĕн умăрта. 

 

 

 



 

 

 

 

75 Çул Çĕнтерӳпе 

Пĕр çуллахи лăпкă ăшă каç, 

Пĕтĕм халăх çывăрнă чух 

Усал хыпар пĕлтерчĕç ăнсăртран –  

Тапăнчĕ пирĕн çине ют – тăшман. 

Çак усал хыпара илтсен, 

Халăх тăрать ура çине. 

«Çĕршыва хӳтĕлес!» - харăс пĕр сасăпа 

Талпăнать çамрăкки, ватти – вĕтти. 

Тăшмана парăнтарас тесе 

Нумай салтак хурать пуçне. 

Юратнă çĕршыва хӳтĕлесе 

Сахаллăн таврăнчĕç киле. 

Юлтăр эсир теçеткепе кăна 

Пирĕн юратнă ветерансем. 

Эпир манмастпăр сире нихăçан, 

Пирĕн чĕрере эсир ялан. 

Пурăнатпăр 75 çул ыр курса, 

Савăнатпăр мирлĕ пурнăçра. 

Малалла та çавăн пек пурăнасчĕ, 

Вăрçă мĕнне пĕлес марччĕ. 

 

 

 

 

 

 

 

 

Хотим жить без войны 

Лето. Жара. Тишина. 

Внезапно началась война. 

Всем миром дружно встали 

Землю нашу защитили. 

Нет страшнее слова – война 

Сколько жизни она унесла. 

Осталось их только десятками 

Гордимся нашими ветеранами. 

Их никогда не забудем 

Вечно помнить будем 

Низкий поклон до земли. 

Хоти жить без войны. 


